
Programi për Reforma në Sektorin e Inteligjencës dhe 
Sigurisë në Republikën e Maqedonisë së Veriut 

Prill 2021 – mars 2026

Duke u bazuar në arritjet e fundit, qëllimi i këtij 
programi është të vazhdojë procesin e reformave 
demokratike brenda sektorit të sigurisë në 
Maqedoninë e Veriut. Strategjia intervenuese synon të 
sigurojë se shërbimet e inteligjencës dhe sigurisë në 
Maqedoninë e Veriut funksionojnë në mënyrë efikase, 
nën një kontroll dhe mbikëqyrje aktive demokratike, 
dhe që luftojnë krimin e organizuar, si dhe zvogëlojnë 
nivelin e korrupsionit, në pajtim me praktikat e mira të 
llogaridhënies dhe respektimit të të drejtave të njeriut. 
Programi është i strukturuar ashtu që të arrijë tre 
rezultate:

Rezultati 1: Kornizë të ndryshuar ligjore dhe insti-
tucionale e sektorit të inteligjencës në Maqedoninë 
e Veriut, në vijë me parimet relevante euro-atlantike 
dhe praktikat e mira të llogaridhënies dhe respektim-
it të të drejtave të njeriut.

Rezultati 2: Organet për mbikëqyrje dhe kontroll të 
jashtëm të kenë rritur njohuritë dhe kapacitetet për 
mbikëqyrje dhe kontroll efektiv dhe transparent të 
aktiviteteve të sektorit të inteligjencës.

Rezultati 3: Opinioni publik të jetë i informuar 
lidhur me funksionalitetin dhe rezultatet e sistemit 
llogaridhënës të sigurisë dhe inteligjencës.     

Donatorë: Holanda (Ministria e Punëve të Jashtme), 
Suedia (Agjencia Suedeze Ndërkombëtare për 
Bashkëpunim dhe Zhvillim – Sida), Zvicra (Agjencia 
Zvicerane për Zhvillim dhe Bashkëpunim – SDC) dhe 
Bashkimi Evropian. 

Partnerë në Republikën e Maqedonisë së Veriut:

• Kuvendi i Republikës së Maqedonisë së Veriut
•  Zyra e Kryeministrit
• Ministria e Punëve të Brendshme
• Ministria e Mbrojtjes
• Shërbimet e Sigurisë dhe Inteligjencës 
• ATO
• Agjencia për Mbrojtjen e të Dhënave Personale
• Drejtoria për Siguri të Informatave të Klasifikuara 
• Akademia për Gjykatës dhe Prokurorë Publikë
• Zyra e Prokurorit Publik kundër Krimit të 

Organizuar dhe Korrupsionit
• Gjykata dhe institucione tjera gjyqësore
• Avokati i Popullit
• Enti Shtetëror për Revizion
• Organizatat e shoqërisë civile dhe mediat. 

Programi për Reforma në Sektorin e Inteligjencës 
dhe Sigurisë në Republikën e Maqedonisë së Veriut 
(2021-2026) zyrtarisht filloi më 1 prill.

Në periudhën nga prilli deri në shtator të vitit 2021 
vazhdoi sfida me pandeminë nga Kovid-19, pushimet 
verore, si dhe përgatitjet për zgjedhjet lokale, e 
rrjedhimisht DCAF përshtati planin e implementimit 
sipas rrethanave. Kjo periudhë u shfrytëzua për 
planifikim, konceptualizim, realizim të aktiviteteve 
dhe komunikim me palët e përfshira në proces, për të 
vendosur bazat e Programit të ri. Të gjitha aktivitetet 
e realizuara u disejnuan në përputhshmëri me masat 
e miratuara parandaluese, ndërsa ngjarjet tjera u 
realizuan online.

REZULTATI I
Nën kujdesin e DCAF, Drejtoria për Siguri të 
Informatave të Klasifikuara më 7 korrik 2021 
mbajti konferencën e titulluar “Prezantimi i Librit të 
Komenteve të Ligjit për informata të klasifikuara”. 

Konferenca kishte për qëllim të promovojë Librin e 
Komenteve lidhur me Ligjin për informata të klas-
ifikuara të mbështetur nga DCAF dhe të paraqesë 
risitë që burojnë nga Ligji i ri për informata të 
klasifikuara, të miratuara nga Kuvendi në dhjetor të 
vitit 2019. U shkëmbyen mendime lidhur me nevojën 
për të vetëdijësuar përdoruesit e informatave të 
klasifikuara dhe poashtu u promovua E-tutoriali për 
informata të klasifikuara, i cili është në dispozicion 
në faqen e internetit të Drejtorisë. 

Libri i Komenteve shërben si udhërrëfyes për për-
doruesit dhe prodhuesit e informatave të klasifikuara 
brenda sektorit të sigurisë dhe inteligjencës, e edhe 
për shumë të tjerë, si dhe mundëson zbatim më 
të mirë të Ligjit të ri për informata të klasifikuara, 
i cili u është përshtatur standardeve të BE-së dhe 
NATO-s. Është një produkt që është në dispozicion 
të publikut, që kontribuon për një zbatim më të mirë 
të ligjit dhe për një nivel më të lartë të llogaridhënies 
nga prodhuesit e informatave të klasifikuara.

Nga 14-16 shtator 2021 në Shkup u mbajt Takimi i 
Ekspertëve të Inteligjencës, që mblodhi ekspertë 
të lartë të jashtëm dhe të DCAF-it. Qëllimi i përgjith-
shëm ishte të rrisë njohuritë tona lidhur me zbatimin 
e mekanizmave të llogaridhënies brendapërbrenda 
sektorit të inteligjencës dhe sigurisë, si dhe të gjehen 
mënyra për të optimizuar shkëmbimin ndërinsti-
tucional, njohjen e procedurave dhe nevojave për 
mbikëqyrje të shërbimeve të inteligjencës/sigurisë 
nga institucionet përkatëse mbikëqyrëse.

Prezantim i Librit me komente mbi Ligjin për informatat e klasifikuara 

Shkup, 7 korrik, 2021

REZULTATI II
DCAF vazhdon të mbështesë dialogun rajonal dhe 
shkëmbimin e praktikave të mira lidhur me përdorim-
in e informatave nga shërbimet e inteligjencës në 
gjykata. Konferenca gjyqësore rajonale e titulluar 
“Pranueshmëria e informatave të (kundër)zbulimit 
si prova në gjykatë” u mbajt online më 30 shtator 
2021. Konferenca mblodhi më shumë se 50 ekspertë 
të lëmisë dhe akademikë nga vendet juglindore për 
të shkëmbyer përvoja, për të diskutuar situatën 
aktuale dhe sfidat në përdorimin e informatave të 
shërbimeve të inteligjencës, si prova në gjykatë 
për hetime krimi. Kjo ngjarje është e dyta e këtij 
formati në radhën e konferencave gjyqësore rajonale 
që filluan në mars të vitit 2021, me organizim të 
përbashkët me programin e Drejtësisë dhe Sigurisë 
së DCAF-it në Bosnjë dhe Hercegovinë. Ajo është e 
disejnuar ashtu që të promovojë praktika gjyqësore 
në harmoni me parimet evropiane dhe standardet 
më të larta të të drejtave të njeriut, si dhe të sigurojë 
asistencë ligjore në Ballkanin Perëndimor.

Mekanizmi drejtues i donatorëve

Për këtë program u përzgjodh një mekanizëm i bashkuar 
fondacioni dhe deri më 30 shtator 2021 kanë kontribuar 
katër donatorë. Ato janë Holanda (780.000 CHF), Suedia 
(960.000 CHF), Zvicra (1.000.000 CHF) dhe Bashkimi 
Evropian (320.000 CHF). Së bashku me kontributin 
bazik buxhetor të DCAF-it dhe mbështetjes plotësuese 
nga partnerët vendas përmes sigurimit të hapësirave 
për zyra, hapësirave për organizimin e ngjarjeve, 
pajisjeve teknike, transportit lokal dhe ekspertëve, 
buxheti total mbërrin shumën prej 4.939.219 CHF për 
periudhën 2021-2026.

Programi udhëhiqet nga disa komisione drejtuese me 
partnerë vendas dhe nga Grupi Drejtues i Donatorëve 
(GDD). GDD përbëhet nga ambasadorë dhe personeli i 
programit që përfaqëson donatorët. Ata angazhohen 
në mënyrë aktive në këtë Program, duke siguruar 
mbështetje dhe udhëzime politike dhe strategjike. 
Takimet e Grupit Drejtues të Dnoatorëve mbahen 
një herë në tre muaj dhe kryesohen nga ambasadat 
donatore, me format rrotacioni.

REZULTATI III
Më 27 maj 2021 DCAF dhe Akademia për Gjykatës 
dhe Prokurorë në Maqedoninë e Veriut organizuan 
takimin “Iniciativa mbështetëse për vlerësimin lokal 
të praktikave gjyqësore” (vlerësim i zbatimit të 
standardeve te të drejtave të njeriut dhe praktikat e 
mira evropiane në përdorimin e MPH në Maqedoninë 
e Veriut). Është takimi i dytë i Grupit të Ekspertëve të 
Pavarur (GEP), një forum joformal i ekspertëve lokalë 
gjyqësorë me përvojë në lëshimin e autorizimit ligjor 
për masa të posaçme hetuese (MPH). Ekspertët dis-
kutuan nevojën e një metodologjie për vlerësimin e 
praktikave gjyqësore lokale në lëshimin e autorizimit 
të MPH dhe harmonizimin e tyre me legjislacionin 
e Gjykatës Evropiane të të Drejtave të Njeriut dhe 
praktikave tjera të mira evropiane. Metodologjia e 
tillë do të përfshijë tregues sasior dhe cilësor, burime 
për mbledhje të të dhënave, strategji për të siguruar 
përkrahje dhe mbështetje për vlerësim gjithëpërf-
shirës dhe fushatë informative publike. Përmes 
programit të vet rrjedhës, DCAF-i do të vazhdojë të 
mbështesë GEP-in në përpjekjet e tij për të vlerësuar 
zbatimin e standardeve të të drejtave të njeriut dhe 
praktikave të mira evropiane në përdorimin e MPH 
në Maqedoninë e Veriut.

Periudha nga prilli deri në shtator 2021 u shënua 
me një seri aktivitetesh të mbikëqyrjes parlamen-
tare lidhur me synimet e DCAF-it për ndërtimin e 
kapaciteteve. Komisionet mbikëqyrëse parlamentare 
iu përkushtuan shqyrtimit të disa programeve dhe 
raporteve të tyre të punës, dhe realizuan katër 
vizita mbikëqyrëse te shërbimet e inteligjencës dhe 
sigurisë. 

Gjatë kësaj periudhe Kuvendi shpalli edhe dy thirrje 
publike tenderuese për ndërtimin e Dhomës së 
Mbrojtur dhe hapësirave të sigurta për punë. Për fat 
të keq, të dy thirrjet publike dështuan. Thirrja e tretë 
për tender pritet të shpallet nga Kuvendi pas zgjed-
hjeve lokale (nëntor 2021). Pasi që të jetë ndërtuar 
Dhoma e Mbrojtur, ajo do të mundësojë krijimin e një 
ambienti më të sigurtë pune për qasjen, prodhimin 
dhe arkivimin e informatave të klasifikuara.

Takim pune me OJQ-të dhe mediat 
Shkup, 29 shtator, 2021 

Me qëllim të përmirësimit të besimit të publikut, 
DCAF inicoi bashkëpunim me organizatat e shoqërisë 
civile dhe mediat, për të kontribuar në drejtim të 
llogaridhënies së inteligjencës dhe organeve të 
zbatimit të logjit, përmes mbikëqyrjes së pavarur, 
shqyrtimit të politikave dhe kornizës ligjore, duke 
ndihmuar kështu në përforcimin e kapaciteteve të 
tyre, që ato të mund të kontribuojnë për një debat 
publik më përmbajtësor. Bashkëpunimi poashtu do të 
përfshijë edhe ndërtimin e kapaciteteve dhe aspektin 
e asistencës kolegiale për të ngritur njohuritë dhe 
përfshirjen e faktorëve lokalë. Në këtë drejtim, më 29 
shtator 2021 DCAF organizoi një Takim Pune me për-
faqësuesit e gjashtë organizatave joqeveritare lokale 
(Eurothink, Instituti për Demokraci Societas Civilis 
Shkup, Instituti për Shkenca Sociale dhe Humane 
Shkup, Koncepti Civil Nexus, Instituti për të Drejtat 
e Njeriut dhe Iniciativa C3I) dhe përfaqësuesve të 
tre organizatave mediatike (360 Shkallë, Scoop 
dhe Qendra për Zhvillim Mediatik), për të diskutuar 
bashkëpunimin lidhur me mbështetjen për programin 
e DCAF-it. Aktivitetet bashkëpunuese vazhdojnë me 
takime dhe biseda bilaterale, shkëmbimin e ideve dhe 
zhvillimin e iniciativave për qëllimet e përbashkëta.

AKTIVITETE TË RADHËS 
TETOR 2021
• Takimi i parë përgatitor për ushtrimin e Standardeve të 

Përbashkëta Minimale (SPM), Shkup

• Punëtoria #1 Doracak për ekspertë gjyqësorë dhe ligjorë: 
Nga teoria në praktikë – avancimi i praktikave gjyqësore 
lidhur me masat e posaçme hetuese përmes përdorimit 
të metodave mësimore dhe ruajtjen e informatave, Ohër

• Mbështetje Agjencisë për Mbrojtjen e të Dhënave 
Personale (AMDHP): Punëtori për zhvillimin e proce-
durave lidhur me klauzolat standarde kontraktuese (të 
miratuara nga Komisioni Evropian në pajtim më GDPR) 
dhe klauzolave për mbikëqyrje, në pajtim me kompe-
tencat që i parasheh Ligji për mbrojtjen e të dhënave 
personale dhe Standardeve të Përbashkëta Minimale 
(paraprakisht të zhvilluara me mbështetjen e DCAF-it)

• Takim pune me Komisionin Holandez të Mbikëqyrjes 
së Shërbimeve të Inteligjencës dhe Sigurimit (CTIVD), 
Gjenevë

• Startimi i produksionit dhe transmetimit të gjashtë 
storieve televizive të hulumtuara (mini dokumentarë) në 
televizionet nacionale në Maqedoninë e Veriut mbi tema 
që lidhen me reformën e sektorit të zbulimit dhe sigurisë

NËNTOR 2021 
• Takimi i dytë përgatitor për ushtrimin “SPM”, Shkup

• Dialog treditor parlamentar për udhëheqjen dhe 
mbikëqyrjen e inteligjencës për deputetë dhe nëpunës të 
komisioneve të inteligjencës dhe sigurisë nga Shqipëria, 
Kosova dhe Maqedonia e Veriut, Shkup 

• Ushtrim dyditor praktik për zbatimin e “SPM” gjatë 
vizitat kontrolluese dhe mbikëqyrëse në institucionet e 
sigurisë dhe inteligjencës, Veles

• Nënshkrimi i Marrëveshjeve të reja për mirëkuptim (MM) 
dhe Marrëveshjet për Bashkëpunim me Parlamentin, 
Qeverinë, Akademinë për Gjykatës dhe Prokurorë Publik 
dhe ATO

• Punëtori për deputetë dhe gjykatës: Aspekti gjinor në 
praktikat e mbikëqyrjes së inteligjencës/sigurisë, Shkup

DHJETOR 2021
• Tavolinë e rrumbullakët lidhur me rolin e parlamentit në 

qeverisjen e zbulimit, Gjenevë 

• Punëtoria #2 Doracak për ekspertë gjyqësorë dhe 
ligjorë: Nga teoria në praktikë – avancimi i praktikave 
gjyqësore për masat e posaçme hetuese me përdorimin 
e metodave mësimore dhe ruajtjen e informatave, 
Gjevgjeli


